
Brahmanakritam Vishnu Stotram

ப்³ராஹ்மணக்ரு’தம் விஷ்ணுஸ்தோத்ரம்

ப்³ராஹ்மண உவாச -

ப்ரணிபத்யாக்ஷரம் விஶ்வம் விஶ்வஹேதும் நிரஞ்ஜநம் ।
யத்ப்ரார்த²யாம்யவிகலம் ஸகலம் தத்ப்ரயச்ச²து ॥ 77॥
கர்தாரமக்ரு’தம் விஷ்ணும் ஸர்வகாரணகாரணம் ।
அணோரணீயாம்ஸமஜம் ஸர்வவ்யாபிநமீஶ்வரம் ॥ 78॥
பராத்பரதரம் யஸ்மாந்நாஸ்தி ஸர்வேஶ்வராத்பரம் ।
தம் ப்ரணம்யாச்யுதம் தே³வம் ப்ரார்த²யாமி யத³ஸ்து தத் ॥ 79॥
ஸர்வேஶ்வராச்யுதாநந்த பரமாத்மஞ்ஜநார்த³ந ।
ஸம்ஸாராப்³தி⁴மஹாபோத ஸமுத்³த⁴ர மஹார்ணவாத் ॥ 80॥
வ்யோமாநிலாக்³ந்யம்பு³த⁴ரஸ்வரூப தந்மாத்ரஸர்வேந்த்³ரியபு³த்³தி⁴ரூப ।
அந்த:ஸ்தி²தாத்மந்பரமாத்மரூப ப்ரஸீத³ஸர்வேஶ்வர விஶ்வரூப ॥ 81॥
தமாதி³ரந்தோ ஜக³தோऽஸ்ய மத்⁴யமாதே³ஸ்த்வமாதி:³ ப்ரலயஸ்ய சாந்த: ।
த்வத்தோ ப⁴வத்யேதத³ஶேஷமீஶ த்வய்யேவ சாந்தே லயமப்⁴யுபைதி ॥ 82॥
ப்ரதீ³பவர்த்யந்தக³தோऽக்³நிரல்போ யதா²திகக்ஷே விததம் ப்ரயாதி ।
தத்³வத்³விஸ்ரு’ஷ்டேரமராதி³பி⁴ந்நைர்விகாஶமாயாஸி விபூ⁴திபே⁴தை:³॥ 83॥
யதா² நதீ³நாம் ப³ஹவோऽம்பு³வேகா:³ஸமந்ததோऽப்³தி⁴ம் ப⁴க³வந்விஶந்தி ।
த்வய்யந்தகாலே ஜக³த³ச்யுதேத³ம் ததா²லயம் க³ச்ச²தி ஸர்வபூ⁴தே ॥ 84॥
த்வம் ஸர்வமேதத்³ப³ஹுதை⁴க ஏவ ஜக³த்பதே கார்யமிவாப்⁴யுபேதம் ।
யத³ஸ்தி யந்நாஸ்தி ச தத்த்வமேவ ஹரே த்வத³ந்யத்³ப⁴க³வந்கிமஸ்தி ॥ 85॥
கிந்த்வீஶ மாயா ப⁴வதோ நிஜேயமாவிஷ்க்ரு’தாவிஷ்க்ரு’தலோகஸ்ரு’ஷ்டே ।
யயாஹமேஷோऽந்யதமோ மமேதி மதீ³யமஸ்யாபி⁴வத³ந்தி மூடா: ⁴ ॥ 86॥
தயா விமூடே⁴ந மயாப்³ஜநாப⁴ ந யத்க்ரு’தம் தத்க்வசித³ஸ்தி கிஞ்சித் ।
பூ⁴ம்யம்ப³ராக்³நிஸலிலேஷு தே³வ ஜாக்³ரத்ஸுஷுப்த்யாதி³ஷு து:³கி²தேந ॥ 87॥

ந ஸந்தி தாவந்தி ஜலாந்யபீட்³ய ஸர்வேஷு நாதா²ப்³தி⁴ஷு ஸர்வகாலம் ।
ஸ்தந்யாநி யாவந்தி மயாதிகோ⁴ரே பீதாநி ஸம்ஸாரமஹாஸமுத்³ரே ॥ 88॥
ஸம்பச்சி²லாநாம் ஹிமவந்மஹேந்த்³ர கைலாஸமேர்வாதி³ஷு நைவ தாத்³ரு’க் ।
தே³ஹாந்யநேகாந்யநுக்³ரு’ஹ்ணதோ மே ப்ராப்தாஸ்தி²ஸம்பந்மஹதி யதே²ஶ ॥ 89॥
த்வய்யர்பிதம் நாத² புந: புநர்மே மந:ஸமாக்ஷிப்ய ஸுது³ர்த⁴ரோऽபி ।
ராகோ³ஹி வஶ்யம் குருதே ததோऽநு லோபா⁴த³ய: கிம் ப⁴க³வந்கரோமி ॥ 90॥
ஏகாக்³ரதாமூல்யப³லேந லப்⁴யம் ப⁴வௌஷத⁴ம் த்வம் ப⁴க³வந்கிலைக: ।
மந: பராயத்தமித³ம் ப⁴வேऽஸ்மிந்ஸம்ஸாரது:³கா²த்கிமஹம் கரோமி ॥ 91॥
ந ஸந்தி தே தே³வ பு⁴வி ப்ரதே³ஶா ந யேஷு ஜாதோऽஸ்மி ததா² விநஷ்ட: ।
அத்தா மயா யேஷு ந ஜந்தவஶ்ச ஸம்ப⁴க்ஷிதோ யைஶ்ச ந ஜந்துஸங்கை: ⁴ ॥ 92॥
ஸிம்ஹேந பூ⁴த்வா ப³ஹவோ மயாத்தா வ்யாக்⁴ரேண பூ⁴த்வா ப³ஹவோ மயாத்தா: ।
ததா²ந்யரூபைர்ப³ஹவோ மயாத்தா:ஸம்ப⁴க்ஷிதோऽஹம் ப³ஹுபி⁴ஸ்ததஶ்ச ॥ 93॥
உத்க்ராந்திது:³கா²ந்யதிது:³ஸஹாநி ஸஹஸ்ரஶோ யாந்யநுஸம்ஸ்மராமி ।
தை: ஸம்ஸ்ம்ரு’தைஸ்தத்க்ஷணமேவ தே³வ தடி³த்³யதா² மே ஹ்ரு’த³யம் ப்ரயாதி ॥
94॥
ததஶ்ச து:³கா²ந்யநிவாரணாநி யந்த்ராக்³நிஶஸ்த்ரௌக⁴ஸமுத்³ப⁴வாநி ।
ப⁴வந்தி யாந்யச்யுத நாரகாநாம் தாந்யேவ தேஷாமுபமாநமாத்ரம் ॥ 95॥
து:³கா²ந்யஸஹ்யாநி ச க³ர்ப⁴வாஸே விண்மூத்ரமத்⁴யேऽதிநிபீடி³தஸ்ய ।
ப⁴வந்தி யாநி ச்யவதஶ்ச க³ர்பா⁴த்தேஷாம் ஸ்வரூபம் க³தி³தும் ந ஶக்யம் ॥ 96॥
து:³கா²நி பா³லேஷு மஹாந்தி நாத² கௌமாரகே யௌவநிநஶ்ச பும்ஸ: ।
ஜ்வராதிஸாராக்ஷிருகா³தி³காநி ஸமஸ்தது:³கா²லய ஏவ வ்ரு’த்³த: ⁴ ॥ 97॥
கரோதி கர்மாச்யுத தத்க்ஷணேந பாபம் நர: காயமநோவசோபி: ⁴ ।
யஸ்யாப்³த³லக்ஷைரபி நாந்தமேதி ஶஸ்த்ராதி³யந்த்ராக்³நிநிபீட³நேஷு ॥ 98॥
து:³கா²நி யாநீஷ்டவியோக³ஜாநி ப⁴வந்தி ஸம்ஸாரவிஹாரபா⁴ஜாம் ।
ப்ரத்யேகஶஸ்தேஷு நரா விநாஶமிச்ச²ந்த்யஸூநாம் மமதாபி⁴பூ⁴தா:॥ 99॥
ஶோகாபி⁴பூ⁴தஸ்ய மமாஶ்ரு தே³வ யாவத்ப்ரமாணம் ந ஜலம் பயோதா³ ।
தாவத்ப்ரமாணம் ந ஜலம் பயோதா³முஞ்சந்த்யநேகைரபி வர்ஷலக்ஷை:॥ 100॥
மந்யே த⁴ரித்ரீ பரமாணுஸங்க்²யாமுபைதி பித்ரோர்க³ணநாமஶேஷம் ।

2 sanskritdocuments.org



ப்³ராஹ்மணக்ரு’தம் விஷ்ணுஸ்தோத்ரம்

மித்ராண்யமித்ராண்யநுஜீவிப³ந்தூ⁴ந்ஸங்க்²யாதமீஶோऽஸ்மி ந தே³வதே³வ ॥ 101॥
ஸோऽஹம் ப்⁴ரு’ஶார்த: கருணாம் குரு த்வம் ஸம்ஸாரக³ர்தே பதிதஸ்ய விஷ்ணோ ।
மஹாத்மநாம் ஸம்ஶ்ரயமப்⁴யுபேதோ நைவாவஸீத³த்யதிது³ர்க³தோऽபி ॥ 102॥
பராயணம் ரோக³வதாம் ஹி வைத்³யோ மஹாப்³தி⁴மக்³நஸ்ய ச நௌர்நரஸ்ய ।
பா³லஸ்ய மாதாபிதரௌ ஸுகோ⁴ரஸம்ஸாரகி²ந்நஸ்ய ஹரே த்வமேக:॥ 103॥
ப்ரஸீத³ஸர்வேஶ்வர ஸர்வபூ⁴த ஸர்வஸ்ய ஹேதோ பரமார்த²ஸார ।
மாமுத்³த⁴ராஸ்மாது³ருது:³க²பங்காத்ஸம்ஸாரக³ர்தாத்ஸ்வபரிக்³ரஹேண ॥ 104॥
த⁴ர்மாத்மநாமவிகலாம் த்வயி நாத² ப⁴க்திம்
ஶ்ரத்³தா⁴வதாம் ஸததமுத்³வஹதாம் வரேண்ய ।
கார்யம் கியந்மம விமூட⁴தி⁴யோऽத⁴மஸ்ய
பூ⁴த்வா க்ரு’பாலுரமலாமஜ தே³ஹி பு³த்³தி⁴ம் ॥ 105॥
ஜ்ஞாத்வா யயாகி²லமஸாரமஸாரமேவ
பூ⁴தேந்த்³ரியாதி³கமபாரமமுக்திமூலம் ।
மாயாந்தரேயமசலாம் தவ விஶ்வரூப
ஸம்மோஹிதம் ஸகலமேவ ஜக³த்³யயைதத் ॥ 106॥
ப்³ரஹ்மேந்த்³ரருத்³ரமருத³ஶ்விதி³வாகராத்³யா
ஜ்ஞாதும் ந யம் பரமகு³ஹ்யதமம் ஸமர்தா:² ।
ந த்வாமலம் ஸ்துதிபதே²ஷ்வஹமீஶிதாரம்
ஸ்தோஷ்யாமி மோஹகலுஷால்பமதிர்மநுஷ்ய:॥ 107॥
யஸ்மாதி³த³ம் ப⁴வதி யத்ர ஜக³த்ததே²த³ம்
யஸ்மிம்ல்லயம் வ்ரஜதி யஶ்ச ஜக³த்ஸ்வரூப: ।
தம் ஸர்க³ஸம்ஸ்தி²திவிநாஶநிமித்தபூ⁴தம்
ஸ்தோதும் ப⁴வந்தமலமீஶ ந கஶ்சித³ஸ்தி ॥ 108॥
மூடோ⁴ऽயமல்பமதிரல்பஸுசேஷ்டிதோऽயம்
க்லிஷ்டம் மநோऽஸ்ய விஷயைர்ந மயி ப்ரஸங்கி³ ।
இத்த²ம் க்ரு’பாம் குரு மயி ப்ரணதே கிலேஶ
த்வாம் ஸ்தோதுமம்பு³ஜப⁴வோऽபி ஹி தே³வ நேஶ:॥ 109॥
யஸ்யோத³ரே ஸகல ஏவ மஹீத்⁴ரசந்த்³ர -

தே³வேந்த்³ரருத்³ரமருத³ஶ்விதி³வாகராக்³நி- ।

பூ⁴ம்யம்பு³வாயுக³க³நம் ஜக³தாம் ஸமூஹம்
ஸ்தோஷ்யாமி தம் ஸ்துதிபதை:³ கதமைர்ப⁴வந்தம் ॥ 110॥
யஸ்யாக்³நிருத்³ரகமலோத்³ப⁴வவாஸவாத்³யை:
ஸ்வாம்ஶாவதாரகரணேஷு ஸதா³ங்க்⁴ரியுக்³மம் ।
அப்⁴யர்ச்யதே வத³ஹரே ஸ கத²ம் மயாத்³ய
ஸம்பூஜித: பரமுபைஷ்யஸி தோஷமீஶ ॥ 111॥
ந ஸ்தோதுமச்யுத ப⁴வந்தமஹம் ஸமர்தோ²
நைவார்சநைரலமஹம் தவ தே³வ யோக்³ய: ।
சித்தம் ச ந த்வயி ஸமாஹிதமீஶ தோ³ஷை:

ஆக்ஷிப்யதே கத²ய கிம் நு கரோமி பாப:॥ 112॥
தத்த்வம் ப்ரஸீத³ ப⁴க³வந்குரு மய்யநாதே²
விஷ்ணோ க்ரு’பாம் பரமகாருணிக: கில த்வம் ।
ஸம்ஸாரஸாக³ரநிமக்³நமநந்த தீ³நம்
உத்³த⁴ர்துமர்ஹஸி ஹரே புருஷோத்தமோऽஸி ॥ 113॥
இதி விஷ்ணுத⁴ர்மேஷு சதுர்நவதிதமோऽத்⁴யாயாந்தர்க³தம் ப்³ராஹ்மணக்ரு’தம்

விஷ்ணுஸ்தோத்ரம் ஸம்பூர்ணம் ।

